
Հիմք ընդունելով Հայաստանի Հանրապետության Սահմանադրության 146-րդ հոդվածի 2-րդ և 4-րդ մասերը, Հայաստանի Հանրապետության հողային օրենսգրքի 65-րդ հոդվածի 6-րդ մասը, «Արդյունաբերական քաղաքականության մասին» Հայաստանի Հանրապետության օրենքի 4-րդ հոդվածի 1-ին մասի 8-րդ կետը, 6-րդ հոդվածի 2-րդ մասի 5-րդ կետը  «Հայաստանի Հանրապետության կառավարությունը որոշում է.
1. Հավանություն տալ «ՋԻ ԹԻ ԲԻ ՍԹԻԼ» սահմանափակ պատասխանատվությամբ ընկերության (այսուհետ՝ Ընկերություն) կողմից ներկայացված Հայաuտանի Հանրապետության Արարատի մարզի Արարատ համայնքի Արարատ բնակավայրում պողպատի գործարանի կառուցման ներդրումային ծրագրին (այսուհետ՝ Ծրագիր)՝ համաձայն N 1 հավելվածի:
2. Համաձայնություն տալ Հայաuտանի Հանրապետության Արարատի մարզի Արարատ համայնքի Արարատ բնակավայրի վարչական տարածքում, համայնքային սեփականություն հանդիսացող 8․91000 հեկտար ընդհանուր մակերեսով հողամասերը Ընկերությանը նվիրաբերությամբ տրամադրելուն համաձայն N 2, N 3, N 4, N 5 և N 6 հավելվածների, սույն որոշման 1-ին կետով նախատեսված Ծրագրի իրականացման նպատակով։
3. Հաստատել Ծրագրի շրջանակներում հողամասերի նվիրաբերությամբ տրամադրման գործարքի հիմնական պայմանները համաձայն N 7 հավելվածի:
4. Առաջարկել Հայաuտանի Հանրապետության Արարատի մարզի Արարատ համայնքի ղեկավարին՝ 
1) Արարատ համայնքին սեփականության իրավունքով պատկանող սույն որոշման 2-րդ կետով նախատեսված հողամասերը, Ծրագրի իրականացման նպատակով, Ընկերությանը տրամադրել նվիրաբերության իրավունքով և վերջինիս հետ կնքել համապատասխան պայմանագիր, 
2) նվիրաբերության պայմանագրում նախատեսել դրույթ, համաձայն որի՝ սույն որոշման 3-րդ կետով սահմանված պայմանների չկատարման դեպքում սույն որոշմամբ նվիրաբերության տրված հողամասերը սեփականության իրավունքով և համայնքի կողմից առանց որևէ փոխհատուցման անցնում են նվիրաբերող համայնքին:

